
IL-ĦDAX-IL PARLAMENT

KUMITAT MAGĦŻUL TAL-KAMRA

(RI-KODIFIKAZZJONI U KONSOLIDAZZJONI TA’ LIĠIJIET)

Laqgħa Nru. 4
It-Tlieta, 13 ta’ April, 2010
Il-Kumitat iltaqa' fil-Palazz, il-Belt Valletta, fis-1:25 p.m.

Talba
MINUTI 

Il-Minuti tal-Laqgħa Nru. 3 li saret l-Erbgħa, 7 ta’ April 2010, ġew konfermati.

Il-vantaĠĠi u l-iŻvantaĠĠi li jkollna direttorat tad-Dritt Amministrattiv.

THE CHAIRMAN (Onor. Franco Debono):   Dr Peter Grech kellek tagħtina l-kummenti għad-dokument tal-Prof. Kevin Aquilina.

DR. PETER GRECH (Uffiċċju tal-Avukat Ġenerali): Grazzi, Mr Chairman.  Jiena naqbel ma’ dan it-tip ta’ pjan.  Skont din il-ġabra ta’ diversi liġijiet, kemm irridu ninkludu affarijiet iżjed fih.  Per eżempju, hemm l-ID cards li huma wkoll dokumenti li joħorġu mill-amministrazzjoni.  

THE CHAIRMAN:  Dr. Grech naħseb għandna żewġ hurdles. L-ewwel irridu niddeċiedu jekk hijiex idea tajba li jkun hemm Kodiċi Amministrativ.  Għax jien irrid neżaminaha fid-dettall, u naf li hawn opinjonijiet diversi fuqha.  Però xtaqtek forsi tamplika ftit iktar, il-benefiċċji li tara …..

Prof Ian Refalo:  Jiena fuq Kodiċi Amministrattiv inħossni xettiku għal diversi raġunijiet.  Xettiku għax bħala kodifikazzjoni ma nemminx illi llum m’hemmx kodifikazzjoni ta’ Dritt Amministrattiv.  Id-Dritt Amministrattiv tagħna huwa kollu kodifikat.  Mhuwiex kodiċi bħalma hu l-Kodiċi Ċivili.  

Għax inti trid tiddistingwi bejn is-sistema leġislata u s-sistema tal-preċedent.  In realtà darba kien hemm żewġ sistemi, is-sistema tal-preċedent u s-sistema leġislata.  Illum il-ġurnata dik id-distinzjoni spiċċat għal kollox, għax is-sistema Ingliża għalkemm hija fuq il-preċedent, illum hija kollha leġislata.  Jien naħseb li anke l-prinċipji tal-judicial review huma leġislati fir-Rules of Court.  Mhux tagħna qed ngħid, imma tal-Ingilterra.  Is-sitwazzjoni llum hija kollha leġislata.  

ONOR. FRANCIS ZAMMIT DIMECH:  Ikkoreġini jekk għandi żball, imma l-Ingilterra għadhom jgħidulek li jekk isir preċedent li mhuwiex fl-istatut u tagħmlu eżatt jaqbel miegħu, għandek dritt tikkwotah.  

PROF IAN REFALO:  Meta inti timbalza ruħek fuq kodifikazzjoni, trid tara x’vantaġġ partikolari se tieħu mill-kodifikazzjoni.  Meta naraw l-istorja tal-kodifikazzjoni, il-Kodifikazzjoni tad-Dritt ċivili saret fi żmien Napuljun, għax il-mutur tiegħu kien l-awtoritajiet ġurisprudenzjali, allura kien dritt inċert u l-kodifikazzjoni għamlitu dritt ċert.  Dik kienet l-utilità tal-kodifikazzjoni, li din is-sistema huwa dritt u tikkodifikak.  

Fuq kollox, għandek problema oħra, il-metodu kif żviluppa d-Dritt Amministrattiv modern.  Jien illum il-ġurnata nara li d-Dritt Amministrattiv modern u d-Dritt Amministrattiv Ewropew – u naħseb taqbel miegħi - li d-Dritt Amministrattiv kontinentali żviluppa fuq il-prassi tad-Dritt Amministrattiv Ingliż.  Billi huma kollha adottaw is-sistema tal-istat tal-welfare, allura s-sitwazzjoni tal-istat soċjali ġiet in-neċessità.  Għax meta kellek il-Kodiċi amministrattiv Franċiż kellek ftit diskrezzjoni, allura stajt tirreġimenta kollox.  Mentri meta inti se timparta ruħek fuq proġett li se tassigura l-benessere ta’ kulħadd – għax dak huwa l-istat tal-welfare – l-amministratur irid bilfors ikollu ċertu latitudni ta’ diskrezzjoni.  Imbagħad ma’ dik il-latitudni ta’ diskrezzjoni, irid ikollok strumenti biex għal kull każ tagħti liċ-ċittadin il-possibbiltà li jottjeni rimedji.  

L-Ingilterra kienet l-istat li fetħet it-triq, però l-istati l-oħra segwewha.  Għax l-idea kienet li inti toħloq strumenti legali speċifiċi għal kull aria ta’ benessere tal-istat li għandek bżonn - saħħa, pensjonijiet, xogħol - u tikkrea għal kull sitwazzjoni l-istrumenti leġislattivi u amministrattivi adatti.  Allura tikkrea l-awtoritajiet, tikkrea l-kummissjonijiet tagħna u tikkrea t-tribunali amministrattivi.  

Per eżempju fis-saħħa u fil-pensjonijiet għandek struttura sħiħa parallela, biex ngħid hekk, għal dik tal-istat li tamministra s-saħħa jew tamministra l-pensjonijiet u li mhijiex parti mill-istat.  Kollox sew ikollok l-eżekuttiv li jirrispondi.  Apparti l-eżekuttiv, per eżempju l-MEPA hija l-iżjed parallel evidenti.  Meta inti tagħmel kodiċi amministrattiv, allura nimmaġina trid tinkludi l-planning ukoll għax huwa ċertament parti.  

Per di più illum hemm konsiderazzjoni oħra importanti li tridu żżommu f’moħħkom.  Illum hemm skola ta’ dritt amministrattiv kapeġġjata minn Schwartz li jgħidlek li d-dritt amministrattiv nazzjonali miet.  L-unika dritt amministrattiv li għad fadal huwa d-dritt amministrattiv Ewropew għax sejrin lejn sitwazzjoni li n-neċessità toħloqlok li biex ikun hemm ….  

Din qed narawha per eżempju fil-każ tal-offerti lill-Gvern. Id-dritt huwa uniku Ewropew.  Per eżempju jekk tieħu l-kamp fejn inti tagħmel offerti lill-gvern biex tagħti servizzi jew il-gvern jixtri, eċċ., dik hija kollha regolata minn regolamentazzjoni Ewropea.  Malta m’għandhiex il-lussu li tgħid:  Imma jiena rrid li b’dan il-mod iċ-ċittadin ma jkollux mod li joġġezzjona.  Għax l-Ewropa tgħidlek ma tistax, irid ikollok dritt toġġezzjona.  

ONOR. FRANCIS ZAMMIT DIMECH:  Imma bil-procurement regulations lokali, iva.

PROF IAN REFALO:  Il-procurement regulations lokali jridu jirriflettu bilfors il-procurement regulations Ewropej.  Malli ma jirriflettux il-procurement regulations Ewropej, ifisser li inti qiegħed fi proċess fejn trid tiżviluppa l-ideat tiegħek fil-qafas ta’ x’qed isir fl-Ewropa fuq id-Dritt Amministrattiv, qafas Ewropew iżjed milli f’qafas purament lokali.  

B’danakollu jien ma ngħidx li ma jkunx hemm ċertu utilità li wieħed jipprova jissistematizza l-leġislazzjoni li teżisti.  Hemm ċertu arei – hawnhekk forsi Dr. Grech mhux se jaqbel miegħi – ta’ dritt fejn iċ-ċittadin li qegħdin f’din is-sitwazzjoni mhuwiex moqdi tajjeb u jridu jiġu riveduti.  

Per eżempju, ħalli ngħid fejn mhuwiex moqdi tajjeb.  Nagħtu kas jien għandi kwestjoni mal-gvern u għandi kwestjoni li hija bejn drittijiet umani u bejn judicial review – stħarriġ ġudizzjarju.  Mela jien l-iter tiegħi biex nieħu r-rimedju finali tiegħi, huwa li l-ewwel irrid niftaħ kawża għal stħarriġ ġudizzjarju u nagħmel l-iter kollu ta’ Prim’Awla u appell.  Qabel forsi inkun għamilt ukoll xi appell lill-Bord tal-Appell quddiem xi tribunal, eċċ.. Nieħu madwar seba’ jew tmien snin hemmhekk, u wara imbagħad - għax eżawrejt ir-rimedju - niftaħ Kawża Kostituzzjonali.  Jgħaddu ftit tas-snin oħra u wara xi 16-il sena nispiċċa mmur l-Ewropa bil-complaint tiegħi li huwa anti-ġuridiku u kontra s-sens kollu tal-kunċett tad-drittijiet umani.  

Jiena naħseb li jekk wieħed iħares lejn l-affarijiet, jgħid dawn huma l-iżjed affarijiet importanti.  Biex wieħed isib mezz kif …..

ONOR. FRANCIS ZAMMIT DIMECH:  Qed tipproponi li tgħaqqad ir-rimedji?

PROF IAN REFALO:  Ngħaqqad ir-rimedji biex imbagħad finalment il-qorti tagħti ġudizzju wieħed li jkun determinanti, fis-sens li inti jkollok proċedura waħda.  Fil-fatt dan jiġi jaqbel lilkom ukoll.  One go at the apple mhux an ongoing fight at the apple Imbagħad wara li you have your go at the apple, minn hemmhekk tmur l-Ewropa jekk trid.  Bil-multiċiplità ta’ rimedji, x’ġara?  Żviluppaw multiċiplità ta’ rimedji u xi kultant huma Ombudsman, tribunali …

THE CHAIRMAN:  Prof. jista’ jagħti l-każ li din il-multipliċità ta’ rimedji u proċeduri hija naxxenti wkoll mill-fatt li l-liġi hija scattered u mhux kodifikata?

PROF IAN REFALO:  Iva veru.

THE CHAIRMAN:  Jiġifieri jekk inti għandek kodiċi, bħala rimedji, aktar se jkollok unifikazzjoni …..

PROF IAN REFALO:  Imma jekk inti tagħmel l-unifikazzjoni mingħajr dak l-iskop, tibqa’ bl-iscattering.

THE CHAIRMAN:  Ovvjament.  Il-poter ta’ dan il-kumitat huwa kemm li jikkodifika, li jikkonsolida kif ukoll li jipproponi riformi …

PROF IAN REFALO:  Li wieħed jasal għall-konsolidazzjoni tal-liġijiet ma nsib l-ebda oġġezzjoni sakemm wieħed joqgħod attent li ma jiżnaturax l-affarijiet.  Għax anke l-konsolidazzjoni trid attenzjoni partikolari fiha u trid toqgħod attent kif tikkonsolida għax ma tridx toħloq konflitti.

THE CHAIRMAN:  Anzi l-iskop tal-konsolidazzjoni huwa li tneħħi l-konflitti li jkun hemm, u trid toqgħod attent li ma toħloqx oħrajn.

PROF IAN REFALO:  Trid toqgħod attent li meta tneħħi l-konflitti ma tneħħix rimedji jew drittijiet.

THE CHAIRMAN:  Prof. x’taħseb li tkun l-aħjar – fl-opinjoni tiegħek ovvjament – li apparti li inti qed tgħid li hemm ċerti areas li għandhom bżonn riforma?

PROF. IAN REFALO:  Ċertu areas, jiena naħseb għandhom bżonn riforma.  Per eżempju ma naħsibx li l-kumitat jasal biex jirriforma, imma hemm punt evidenti u nsemmih għax huwa importanti.  Nagħtu kas hemm is-sitwazzjoni tad-deċiżjonijiet tal-Qorti Kostituzzjonali.  Jien personalment jidhirli li fis-sitwazzjoni tal-Qorti Kostituzzjonali, għandna bżonn sitwazzjoni fejn id-deċiżjonijiet tal-Qorti Kostituzzjonali joħolqu preċedent għat-tribunali l-oħra kollha, u jkunu rivedibbli biss mill-Qorti Kostituzzjonali nnifisha.  

Dan ifisser li trid tmur għal sitwazzjoni bħal dik tal-Kamra tal-Pari tal-Ingilterra, fejn id-deċiżjonijiet tal-Kamra tal-Pari joħolqu preċedent għas-sistema ġudizzjarja kollha Ingliża u ma joħolqux preċedent għalihom infushom.  Naturalment ma tistax toħloq preċedent għalik innifsek għaliex l-ideat forsi jinbidlu.  Forsi anke trid tieħu a konjizzjoni …..  Per eżempju inti wasalt f’konklużjoni, imbagħad kien hemm sentenza tal-Ewropa li qalet le, dik hija lesiva tad-drittijiet fundamentali.  Inti bħala Qorti Kostituzzjonali ma tistax tibqa’ marbut mal-preċedent tiegħek, tridu tieħu in konjizzjoni.  

Għandek dritt tevolvi waħdek, imma apparti li għandek trid tevolvi waħdek trid tirrifletti.  Bħala Qorti Kostituzzjonali jiena ngħid illi rridu nadottaw is-sitwazzjoni li jadottaw il-Human Rights Act tal-1998 Ingliża, fejn f’din is-sitwazzjoni, d-deċiżjonijiet tal-Qorti Ewropea mhumiex preċedent, imma huma to take them into account.  U m’għamluhomx preċedent apposta biex il-qorti Ingliża tkun tista’ tiżviluppa ġurisprudenza oltre dik stabbilita mill-Qorti Ewropea.  

Per eżempju, kulma trid emenda leġislattiva li tgħid li d-deċiżjonijiet tal-qorti kostituzzjonali joħolqu preċedent għall-qorti l-oħra.  Din bħalma għandek qorti kostituzzjonali u tgħidlek li s-sitwazzjoni hija hekk. Għaliex meta tiġik it-tieni kawża għandek terġa’ tagħmel referenza biex tiddikjaraha un-constitutional?  

Nagħtu kas jien għandi kawża, u għamilt Ordni ta’ Referenza.  Mort il-Prim’Awla u mort il-Qorti Kostituzzjonali u tiġi ddikjarata lessiva tad-Drittjiet Fundamentali.  Issa se jkolli t-tieni kawża u nerġa’ nagħmel ordni ta’ referenza u nerġa’ nieħu l-istess deċiżjoni.   Ikolli t-tielet kawża u nerġa’ nagħmel ordni ta’ referenza u nerġa’ nieħu it-tielet deċiżjoni.  (Interuzzjoni)  Ikun agħar jekk ma nieħux l-istess.  Jiena qed ngħid ħalli jkun hemm il-possibbiltà li permezz ta’ appell tiġi riveduta, imma m’hemmx għalfejn kull darba ssir ordni ta’ referenza.  Dan ifisser li din hija sitwazzjoni fejn il-preċedent għandu jiġi applikat.  (Interuzzjonijiet)

Imma min jgħidlek li l-paraguni huma oddjużi, sinjal li jrid jagħmel li jrid u mhux dak li huwa obbligat jagħmel.  Min jirrealizza x’inhu l-obbligu tiegħu, jara li l-paraguni mhumiex odjużi.  Il-paraguni huma dettati minn neċessità demokratika.  Inti għandek tkun trattat bħal ħaddieħor u mhux differenti.  

THE CHAIRMAN:  Dr Farrugia, ma nafx jekk forsi tixtieqx tgħaddi xi kummenti.  Forsi ma kellekx opportunità tisma’ l-aħħar żewġ seduti fejn il-Prof. Aquilina daħal ftit fid-dettall ukoll, kif daħal il-Prof. Refalo u inti ma kellekx il-benefiċċju li tkun preżenti.  Però ma nafx jekk għandekx xi osservazzjonijiet ….

DR. MARSE-ANN FARRUGIA:  Għalkemm kont naf li l-Prof. Aquilina kien issottometta Abbozz għall-Kodiċi Amministrattiv, din l-ewwel darba li qed narah.  Jiena, biex ngħid il-verità, qegħda x’imkien fit-triq tan-nofs.  Jiena ċertament naqbel illi d-dritt amministrattiv jiġi sinkronizzat, ma jibqax iktar dettaljat f’leġislazzjonijiet differenti, fejn jista’ jkun li jkollu interpretation sections differenti u li jkun aktar strutturat biex jgħin anke lill-amministrazzjoni nnifisha u lill-avukati u lill-ġudikatura.  Huwa veru, kif qal il-Prof. Refalo, li l-oriġini għall-kodifikazzjonijiet tal-Kodiċi ċivili oriġinali kienu - minħabba dak iż-żmien - iktar ibbażati fuq ġurisprudenza.  Illum il-ġurnata għandna iktar liġi pożittiva.  Allura l-eżerċizzju hu li naqbdu flimkien il-liġi pożittiva eżistenti, naraw liema minnha għandha tiġi emendata biex ikunu iktar in line ma’ xulxin u jkollna struttura waħda li għallinqas hija one reference point fejn infittxu l-affarijiet.  Għax kif qegħdin, min jaħdem fid-Dritt Amministrattiv b’mod regolari -speċi huwa familjari magħha - imma jekk jiġi….

THE CHAIRMAN:  Ma ninsewx li liġi tkun simplifikata, mhux biss għal persuni li huma midħla tal-liġi, imma anke għaċ-ċittadini ordinarji.

DR. MARSE-ANN FARRUGIA:  Appuntu għax l-avukati bejn wieħed u ieħor ikunu jafu fejn għandhom ifittxuha l-liġi, imma ċ-ċittadin ordinarju le, u dak jiġifieri jgħin żgur.  Irridu noqogħdu attenti fejn jidħol il-Judicial Review of Administrative Action għax huwa suġġett ikkumplikat illi f’dawn l-aħħar snin beda bil-mod il-mod jifforma r-radiċi tiegħu.  U llum il-ġurnata l-Judicial Review of Administrative Action huwa regolat prinċipalment mis-Section 469A tas-Code of Organisation & Civil Procedure  (COCP) li daħlet fl-1995.  Però għandek il-judicial review tat-tribunali amministrattivi li għadha regolata skont il-ġurisprudenza mis-Section 32 tas-COCP li l-Prim’Awla tal-Qorti Ċivili għandha ġurisdizzjoni ta’ dan li ma jkunx hemm illegalitajiet f’organi pubbliċi.  Voldieri dik għadha regolata kif kienet pre-1981, qabel l-emendi tal-1981.  

Għandek il-Judicial review of delegated legislation li skont l-aħħar ġurisprudenza ….

THE CHAIRMAN:  Allura rregolata b’dik id-dispożizzjoni?

DR. MARSE-ANN FARRUGIA:   Skont l-aħħar sentenzi li kien hemm - fil-fatt kien hemm sentenza aktar riċenti din is-sena - naħseb illi regolata fis-sens li l-grounds mhumiex elenkati kif huma elenkati fis-section 469A.  Imma l-ġurisprudenza tant hija koppjuża u daħlet fihom bl-għajnuna wkoll tar-referenza għall-pożizzjoni Ingliża, li ma narax li għandha tkun problema.  

PROF IAN REFALO:  L-unika distinzjoni li hemm hi li m’hemmx il-kelma preskrizzjoni, il-bqija l-pożizzjoni hija identika.

DR. MARSE-ANN FARRUGIA:   M’hemmx terminu.

DR. PETER GRECH:  F’ħafna mit-tribunali jingħata appell mill-Qorti tal-Appell on a point of law, allura llum issib inqas litiġi. 

DR. MARSE-ANN FARRUGIA:  Fil-fatt per eżempju fl-appell, awtomatikament ma tistax tagħmel judicial review tad-deċiżjonijiet tat-tribunal amministrattiv.  Però dawk it-tribunali amministrattivi li m’hemmx dritt għal appell bħall-employment commission, il-commission for fair trading u ċerti deċiżjonijiet tat-tribunali industrijali, hemmhekk għad hemm lok ta’ judicial review taħt l-antik ngħidlu jiena.  

Imbagħad għandek Judicial Review of Delegated Legislation illi qabel konna nikkonsidrawh bħala Ordinary Administrative Act.  Però skont l-aħħar sentenza tal-qorti tal-appell, il-qorti tal-appell iddeċidiet li l-judicial review isir taħt section 116 tal-Kostituzzjoni, li hija s-section li tagħti dritt lil kull persuna li timpunja att leġislattiv li jkun kontra l-Kostituzzjoni, u interpretata fis-sens illi din tfisser kontra kull liġi.  Għax il-Kostituzzjoni ma tridx illi l-liġi sussidjarja tmur kontra l-liġi primarja u allura l-judicial review isir taħt dik is-section, u l-appell ma jmurx il-qorti tal-appell imma jmur il-qorti kostituzzjonali.  

U ma’ dawk naħseb trid iżżid ukoll il-kunċett ta’ governmental liability, illi qabel kien regolat bil-Liġi tal-Kodiċi Ċivili, illum parti minnu sar regolat bis-section 469A, voldieri trid tarah as a whole.  Apparti minn hekk, jeżistu disposizzjonijiet diversi f’COCP illi jirregolaw il-kawżi kontra l-gvern, per eżempju li tibgħat ittra uffiċjali qabel.  Il-mandati ta’ inibizzjoni huma regolati b’mod differenti.  

Meta qegħdin ngħidu ndaħħlu judicial review, qed jinvolvi wkoll ħafna xogħol ta’ sinkronizzar tal-aspetti kollha tal-kawżi u tar-rimedji li individwu jista’ ikollu.

THE CHAIRMAN:  Dr. Farrugia semmejt il-judicial review.  Jekk fhimtek tajjeb inti kif qed tgħid qegħda tat-triq tan-nofs, jiġifieri taqbel li l-liġijiet m’għandhomx ikunu mxerrdin ‘l hemm u ‘l hawn u ħadd ma jaf xiex u x’baqa’ u x’hemm barra u x’jonqosna u x’irridu nemendaw.  Bħala judicial review, il-punt tiegħek x’inhu? 

DR. MARSE-ANN FARRUGIA:  At this point jiena kont nipprova nissinkronizza u nagħmel, bħala priorità, li l-liġijiet dwar l-amministrattiv jiġu sinkronizzati kollha flimkien f’kodiċi wieħed.  U l-judicial review li bħalissa - fl-opinjoni tiegħi għallinqas - miexi b’mod sodisfaċenti, ma kontx immissu.  
THE CHAIRMAN:   Jiġifieri temmen li d-dispożizzjonijiet li għandna fuq il-judicial review iridu jiġu updated?

DR MARSE-ANN FARRUGIA:  Le.  Qegħdin tajjeb.  

PROF. IAN REFALO:  Jien naħseb m’aħniex qegħdin tajjeb, hija fil-kwestjoni tar-responsabbiltà governattiva.  U r-responsabbiltà governattiva għad-danni, l-ewwel kien hemm il-kwestjoni ta’ hemmx privileġġ, hemmx immunità.  

L-Imħallef Caruana Curran, kif nafu aħna ben tajjeb, rama’ l-immunità kompletament u ikklassifikaha bħala antikwata u minn hemmhekk ma ssemmitx iżjed.  Illum id-danni huma regolati - ħlief fil-każ ta’ stħarriġ ġudizzjarju - purament mill-kodiċi ċivili, u safejn naf jien, il-gvern għadu fis-sitwazzjoni li ma jipprovdix assigurazzjoni għall-pożizzjoni tal-impjegati tiegħu.  

DR PETER GRECH:  Insomma hemm ċerti każijiet fejn …..

PROF. IAN REFALO:  Jieħu l-oneru tad-danni. (Interruzzjonijiet) Imma l-problema hi …..

DR PETER GRECH:   Anke hemm minnhom fil-public ….

ONOR. FRANCIS ZAMMIT DIMECH:   Ġeneralment fid-drittijiet kostituzzjonali, il-kunċett ta’ danni huwa fuq danni reali.

PROF. IAN REFALO:   Kollox sew, imma jien qed ngħid u nimmaġina li hu wieħed mill-prinċipji u jien m’għandix dubju li l-Uffiċċju tal-Avukat Ġenerali jeżerċita din il-funzjoni bl-aktar attenzjoni.  Per eżempju, ikun hemm sewwieq fis-sakra, naturalment l-uffiċċju probabbilment tal-avukat ġenerali ma jkunx irid ikoprih lil dan, jekk mar isuq fis-sakra għalkemm hu impjegat tal-gvern.  Naturalment taħt il-Criteris Liability mhux kolpit il-Gvern. (Interruzzjonijiet) Jekk joqtolni sewwieq diliġenti, il-gvern ikoprini u jekk jolqotni sewwieq fis-sakra, u t-tnejn impjegati tal-gvern, niġi m’iniex kopert.   

Fil-fatt lili qamitli kwestjoni għax irrealizzajtha - jien nagħti parir lill-Uffiċċju tal-Awditur ġenerali – għax naturalment l-impjegati tal-Awditur ġenerali mhumiex impjegati tal-gvern.  Qamet din il-kwestjoni dwar insurance cover ……   (Interruzzjonijiet)  Imma ifhimni, li rrid ngħid jien it is a cause for concern and it is cause for concern anke diliġenti kemm ikun diliġenti d-dipartiment, meta jasal għall-konklużjoni għandux ikopri d-danni jew le, huwa dritt tiegħi li jien inkun kopert għad-danni.  Għaliex id-dipartiment jew ħaddieħor għandu jasal għall-konklużjoni għandix inkun kopert għad-danni jew le, jekk id-danni ġew provokati lili minn impjegat tal-gvern?   

Din diġà ppruvajna nindirizzawha (Interruzzjonijiet) u r-reazzjoni prinċipali ma kenitx mill-gvern, imma minn ambiti oħra li jista’ jkollhom responsabbiltajiet għad-danni.  

DR MARSE-ANN FARRUGIA:  Irrid ngħid żewġ punti.  (Interruzzjonijiet) Għal dak li qal il-Prof. Refalo fil-bidu rigward ir-rimedju ta’ dritt fundamentali u dritt amministrattiv.  Jien bir-rispett kollu ma narax li hemm problema fis-sitwazzjoni li teżisti llum.  Ir-rimedju amministrattiv huwa awtonomu u jrid jiġi eżawrit u jekk ma jkunx sodisfatt l-individwu jmur oltre u jagħmel kawża kostituzzjonali. Addirittura jista’ fil-proċeduri amministrattivi jitlob riferenza u jekk ikun il-każ jagħmel short circuit u jmur l-qorti kostituzzjonali mill-ewwel.  

Jien naħseb li l-problema nnifisha, mhijiex verament qiegħda fl-istruttura tal-liġi, imma iktar problema perenni fid-dewmien biex jinqatgħu s-sentenzi l-qorti.  Għax kieku s-sentenza amministrattiva tinqata’ fi żmien iktar forsi spedit, allura ma tinqalax il-problema li semma’ l-Prof. Refalo li jgħaddi ċertu ammont konsiderevoli ta’ snin qabel tmur għall-kawża kostituzzjonali.   (Interruzzjonijiet)  

Kif qed jissuġġerixxu hu, li ż-żewġ rimedji jiġu uniti f’rimedju wieħed, li għalija mhijiex xi ħaġa fattibbli.  L-ewwel ħaġa għax huma qegħdin jipproteġu interessi differenti, it-tieni ħaġa jekk anke mil-lat prattiku jekk se tiġi biex tappella anke l-proċedura li se tuża fejn se tmur?  Meta xi ġudikanti għaqqduhom flimkien f’kawża amministrattiva daħħlu fi kwestjonijiet ta’ drittijiet fundamentali, qamet il-problema fejn se tappella, hux il-qorti tal-appell jew il-qorti kostituzzjonali.  Allura nispiċċaw b’żewġ appelli, waħda l-qorti tal-appell u l-oħra l-qorti kostituzzjonali.  Imbagħad speċi min se jiddeċiedi?  

Dwar jekk id-deċiżjonijiet tal-qorti kostituzzjonali jkunux jikkonstitwixxi preċedent, għandi r-riservi tiegħi, għax mhux neċessarjament il-fatt meta jkun hemm dikjarazzjoni ta’ vjolazzjoni ta’ dritt fundamentali, inti qed taraha vis-à-vis dak l-individwu.  Jista’ jkun li fiċ-ċirkostanzi ta’ dak l-individwu liġi partikolari - biex nieħu eżempju li qed jinqalgħu ta’ sikwiet bħalissa quddiem il-qorti kostituzzjonali dwar il-liġijiet tal-kera u ċ-ċnus – tkun, li fiċ-ċirkostanzi l-kera tant tkun baxxa li jkun hemm vjolazzjoni tad-drittijiet tal-proprjetà, u f’postijiet oħra jista’ ma jinqalax dan il-każ.  Jiġifieri ma tistax teħodha over board għax ġie deċiż hekk f’każ wieħed, awtomatikament u neċessarjament sitwazzjoni li tista’ tkun simili imma mhux identiċi - għax dan ma ssib l-ebda każ identiku - se japplika l-istess jew il-Qorti se tasal għall-istess konklużjoni. 

THE CHAIRMAN:  Dr. Grech.

DR. PETER GRECH:  Biex nerġa’ niġi għal din il-kwestjoni tal-kodiċi, naħseb il-Kodiċi jservi bħala rakkolta ta’ liġijiet eżistenti diġà, li jagħmluha iżjed faċli għaċ-ċittadin, għall-avukat, biex isib il-liġijiet li jirregolaw ir-relazzjoni taċ-ċittadin mal-amministrazzjoni.  Jiġifieri ma kontx forsi nkun ambizjuż iżżejjed li nipprova nerġa’ nikteb dawn il-liġijiet.  Il-kwestjoni …..   (Interruzzjonijiet) 

THE CHAIRMAN:  Aħna bħala Kumitat qed nissuġġerixxu, li jimtlew xi nuqqasijiet li hemm, imma ovvjament il-framework se jkun bil-liġijiet eżistenti. 

DR. PETER GRECH:   Huwa mod kif huwa iżjed faċli li tagħmel ir-relazzjoni bejn liġi u oħra.  Li forsi ma tinqabiżx xi liġi li kienet relevanti għas-sitwazzjoni, imma peress li qiegħda scattered ‘l hemm u ‘l hawn. 

THE CHAIRMAN:  Inti fl-aħħar laqgħa tal-Kumitat, qajjimt punt interessanti ħafna, Dr. Grech, ukoll tad-dispożizzjonijiet individwali f’diversi biċċiet ta’ leġislazzjonijiet li jkunu qatt ma ddaħħlu fis-seħħ.  Imbagħad jgħaddi ż-żmien minn fuqhom.  Inti indikajtilna li hawn diversi minnhom, jiġifieri ma tkunx one-off.   
PROF. IAN REFALO:   Imma ġeneralment ikun hemm raġuni għaliex ma ddaħħlux fis-seħħ.

THE CHAIRMAN:  Qed ngħidu li baqgħu qatt ma ddaħħlu fis-seħħ Prof. Refalo 

PROF. IAN REFALO:   Imma forsi jkun hemm raġuni, ………. 

THE CHAIRMAN:  Jitneħħew jew jidħlu fis-seħħ, jiġifieri jew naħa jew oħra.  Dr. Grech jien fhimt lill-Prof. Refalo huwa xettiku minn din, għal raġunijiet li espona b’mod anke dettaljat.  

PROF. IAN REFALO:   Trid toqgħod attent ħafna.

THE CHAIRMAN:  Però Professur Refalo nifhem tajjeb li inti favur.  Ejja niddeċiedu fuq xiex naqblu.  (Interruzzjonijiet)  

PROF. IAN REFALO:  L-ewwel ħaġa nifhem li d-Dritt Amministrattiv mhuwiex id-dritt taċ-ċittadin.  Għalkemm lill-istudenti fil-lezzjonijiet tiegħi nenfasizza d-drittijiet taċ-ċittadin, jien nifhem li l-ewwel ħaġa li l-Kodiċi Amministrattiv għandu jħares huwa l-poter tal-amministrazzjoni, l-istruttura tal-poter tal-amministrazzjoni.  Dak huwa l-qafas tad-Dritt Amministrattiv.   

Imbagħad id-drittijiet taċ-ċittadini, joħorġu minn dak il-qafas ta’ poter mogħti bil-liġi.  (Interruzzjonijiet)  L-ewwel ħaġa biex tagħmel sistemazzjoni, huwa li trid tagħmel analisi ta’ kif se tagħqad, u hemm hekk se jibdew id-diffikultajiet għax liema liġijiet se tpoġġi fih jew le.

THE CHAIRMAN:  Qed naqblu illi jekk isir dik li int qed issejħilha sistematizzazzjoni, biex ngħidulha hekk, inti favur.  Imbagħad wieħed irid jara liema liġijiet se jkunu nklużi, liema se jkunu ….  

PROF. IAN REFALO:   U kif se tagħmilha.

THE CHAIRMAN:     U kif se tagħmilha. Però bħala proċess hemmhekk qed naqblu lkoll li din għandha ssir.  Jiġifieri fuq dik naħseb li qed naqblu.  

Issa liema forma se tieħu hemm veduti differenti.

ONOR. FRANCIS ZAMMIT DIMECH:  Forsi nipprova nagħmel sintesi tad-diversi interventi.  (Interruzzjonijiet)  Issa li l-parlament dalwaqt jerġa’ jibda jiltaqa’, forsi iktar faċli li niltaqgħu xi darba filgħaxija u l-problema tal-ħin tkun inqas.    

THE CHAIRMAN:  Ħsibt li forsi mhux se jkollna ħin biżżejjed.  Però xtaqt li huma stess jisimgħu lil xulxin.  (Interruzzjonijiet)  

ONOR. FRANCIS ZAMMIT DIMECH:  Dik hija kruċjali.  Imma naħseb li l-livell ta’ profondità, biex ngħid hekk, ma nistgħux neżawruh f’inqas minn siegħa.  Naħseb li hemm bżonn li wieħed jiltaqa’, u dawn il-punti li ħarġu mil-laqgħa tal-lum, u anke dawk preċedenti, wieħed jesplorahom ftit iżjed, u din is-sintisi li kont se nipprova noffri.  

Ċioè jiena meta nagħsar l-argumenti kollha, donnu hawn qbil - anke fl-intervent tal-Prof. Refalo - li tajjeb, ħalli ma ngħidx nikkodifikaw, imma li nikkonsolidaw flimkien liġijiet marbuta mad-dritt amministrattiv.  

THE CHAIRMAN:   Hemm naqblu żgur, hemm konverġenza żgur. 

ONOR. FRANCIS ZAMMIT DIMECH:  Jekk mhux għal ebda raġuni oħra imma għall-prattiċità li għandek post wieħed fejn tfittex.  Jien se nżid xi ħaġa li ma ntqalitx, u nżidha bħala opinjoni tiegħi.  Però ma naħsibx li hawn, ħadd mhu qed jgħid li dan għandu jkun sempliċi kompedju. Għax jekk tagħmel kompedju qed tagħmel xi ħaġa kważi tat-tfal. 

THE CHAIRMAN:  Mhux hekk!

ONOR. FRANCIS ZAMMIT DIMECH:   Allura jien nifhem li l-konsolidazzjoni - u anke fl-intervent ta’ Dr. Farrugia dawn il-punti kienu enfasizzati - għandha tgħaqqad, anzi Dr Farrugia għal diversi drabi użat il-kelma ‘tissinkronizza’.  Dik hi l-kelma t-tajba.  Għandha tissinkronizza dawk il-liġijiet li se jinġabru flimkien. U jien nara s-sinkronizzazzjoni - biex nuża l-istess terminu - żgura għall-Interpretazzjonijiet, jiġifieri li jkollok parti introduttiva li tinterpreta l-kunċetti.  Sakemm mhux assolutament meħtieġ - imbagħad tagħmel is-soltu provvedimenti meħtieġa - li kelma jekk tfisser hekk tfisser hekk, jiġifieri mhux hawn tfisser hekk u hawn tfisser ħarira differenti.  

U anke b’mod iktar sostanzjali minn hekk.  Per eżempju, hemm il-kwestjoni tar-rimedji.  Naturalment hawn imbagħad fejn għandna aġenda ta’ punti li ma nippruvawx insolvuhom issa, għax żgur ma jirnexxilniex.  Ċioe se nagħmlu l-qafas li ssuġġerixxa l-Professur Aquilina jew se mmorru oltre jew se nvarjaw?  Il-Professur Refalo semma li tista’ teoretikament iddaħħal kull liġi li biha twaqqfet xi awtorità.  Ma nafx jekk għandniex immorru daqshekk lil hinn.  (Interruzzjonijiet)  Le, konċettwalment fhimtek.  Ma nistax ngħid li m’għandekx raġun għax kif nista’ ngħid li xi awtorità pubblika mhijiex parti mis-sistema amministrattiva tal-pajjiż, u allura mhux parti mid-dritt amministrattiv?  Forsi l-konsolidazzjoni tagħna, anke biex naslu trid tkun - ejja ngħidu inqas ambizzjuża - jiġifieri mhux niddubita l-kunċett.   

Imbagħad hemm żewġ punti relevanti ħafna, kif qal il-Professur Refalo li diġà kien hemm daqsxejn reazzjoni għalihom, imma naħseb li rridu napprofondixxu ftit iżjed.  Ċioè l-kwestjoni ta’ jekk toħloqx jew le preċedent għal sentenzi tal-Qorti Kostituzzjonali, speċjalment meta l-Qorti Kostituzzjonali tiddikjara, mhux neċessarjament imma prattikament, għal każ partikolari imma b’mod iktar kategoriku….  (Interruzzjonijiet)  Iva, hemm sentenzi hekk.  Hija dik il-liġi jew parti tal-liġi li tikser it-target fundamentali tal-bniedem.  Irridu napprofondixxu ftit iktar?

PROF. IAN REFALO:  Per eżempju d-deċiżjonijiet fuq il-beni. Li ma jistax ikollok liġi li tagħmilha tassittivament li l-beni jiġi irrifjutat.  

ONOR. FRANCIS ZAMMIT DIMECH:  Eżempju.   Hekk hu.

PROF. IAN REFALO:  Allura kull darba li jkun hemm liġi hekk trid terġa tmur…

ONOR. FRANCIS ZAMMIT DIMECH:  Imma għalhekk, tirrikjedi iktar diskussjoni.  Jiġifieri hemm din u anke jekk tgħaqqadx b’xi mod ir-rimedji, u żgur l-ikbar diffikultà li semmiet Dr. Farrugia hija l-kwestjoni tal-appell, però…. (Interruzzjonijiet) Anyway.  Jiġifieri jekk ngħidu li l-laqgħa li jmiss nagħmluha forsi bl-istess nies li hawn preżenti u niddeċiedu darba għal dejjem x’se ninkludu.  Dr. Grech semma l-karta tal-identità.  (Interruzzjonijiet)  Ejja nippruvaw naqblu almenu fuq il-contents. 

THE CHAIRMAN:  Naħseb li llum kien importanti li qbilna li hemm bżonn    

PROF. IAN REFALO:  Naħseb li tridu tagħmlu proċess ta’ studju.

ONOR. FRANCIS ZAMMIT DIMECH: Dażgur. Imbagħad fejn se nissinkronizzaw jew nikkonsolidaw jew ngħaqqdu fejn nistgħu u fejn ma nistgħux.  Jien ma narax li dan il-kumitat m’għandux remit biex ngħid hekk, li nirrikkomandaw xi miżuri…..

THE CHAIRMAN:  Għandna.  

ONOR. FRANCIS ZAMMIT DIMECH:  Xi miżuri fejn naf, forsi ftit iktar radikali minn dawk li imdorrijin nissuġġerixxu.  Imbagħad naturalment l-eżekuttiv irid jagħmel is-suġġerimenti tiegħu wkoll.  Aħna bħala kumitat parlamentari, għandna almenu d-dritt li nissuġġerixxu ….

THE CHAIRMAN: Jiena, bħala Kumitat, xtaqt nisma’ lill-Professur Refalo – għax kif taf Professur kont kellimtek u naf x’inhuma l-veduti tiegħek - imma qabel xtaqt nisma’ veduti differenti. 

Naħseb li qbilna, ikkonverġejna fuq dawn il-punti li hemm bżonn li jsir dan il-proċess ta’ armonizzazzjoni.  Ta’ konsolidazzjoni żgur.  Minn issa ‘l hemm nistgħu nibdew niffokaw fuq liema se jkunu dawk il-liġijiet li jaqgħu taħt dan il-proċess li għandhom ikunu inklużi f’dan il-proċess, u oħrajn li għandhom ikunu esklużi.  Se jkun hemm liġijiet li naqblu fuqhom, ovvjament, però jidher li se jkun hemm liġijiet oħra li jista’ jkun hemm opinjonijiet differenti.  Però forsi issa nkunu nistgħu nimxu biċċa żgħira ‘l quddiem u nibdew nidħlu daqsxejn fid-dettall fuq liġijiet partikolari u suġġetti partikolari li għandna nittrattaw.   (Interruzzjonijiet) 

ONOR. FRANCIS ZAMMIT DIMECH:  Mela ħalli nagħmlu data.  Qed ngħidu li ssir bħal-lum ġimgħa però fin-12.30 pm. minflok fis-1.00 pm.  

DR. PETER GRECH:  Għalija aħjar fis-1.00 pm biex ngħid il-verità. 

PROF. IAN REFALO:  Nagħmluha fis-1.00 pm.  Jien sakemm ma jkollix appelli, niġi.   Lili l-appelli li jħabbtuni.    (Interruzzjonijiet)   On the 21st fis-1.00 pm.

DR. PETER GRECH:  Li rrid ngħid hija li bħala qafas kont nitlaq mill-Kostituzzjoni u dawk il-liġijiet li allura jimplimentaw il-prinċipji bażiċi tal-kostituzzjoni fil-qasam amministrattiv. U mill-Human Rights.  U dawk il-liġijiet li fil-prattika jimplimentaw Human rights partikolari.  

THE CHAIRMAN:  Jien ma nafx rajthomx, imma l-Prof. Aquilina pprovdilna hawnhekk, forsi tista’ tinfurmah lill-kumitat inti. 

PROF. KEVIN AQUILINA:  Jien naħseb li l-eżerċizzju jrid isir, billi l-ewwel tara l-liġijiet kollha ta’ Malta, imbagħad trid tara x’kodiċijiet se tagħmel.  Minn hemm trid titlaq biex imbagħad wara tiddeċiedi x’se ddaħħal f’liema kodiċi.  Din qed ngħidha minħabba l-fatt li meta qrajt il-kodiċi tal-Italja, ta’ Franza, tan-Netherlands u l-Filippini, wieħed seta’ jara li dawk il-kodiċi amministrattivi jmorru ‘l hinn minn forsi x’nifhem jien kodiċi amministrattiv.  

Per eżempju, il-liġi tal-ambjent tidħol fiha, il-liġi tal-esproprjazzjoni tidħol fiha.  Fhimt?  Allura prattikament dan il-Kodiċi tal-Ambjent fih ħafna affarijiet li lanqas biss huma nklużi fil-lista li għamilt jien u l-lista li għamilt jien hija bażika ħafna.  Issa mhux qed ngħid li għandna mmorru għal kodiċi bħal dawk li huma dettalljati ħafna, imma ….
THE CHAIRMAN:  Imma għal liema kodiċi?

Prof. KEVIN AQUILINA:   Għal kollha kemm huma. 

THE CHAIRMAN:  Kollha hemm il-liġi tal-ambjent fihom?

Prof. KEVIN AQUILINA: Ma nafx jekk hux kollha imma, per eżempju, ta l-Italja ….    (Interruzzjonijiet)

PROF. IAN REFALO:  Però kollha kemm huma żviluppaw leġislazzjonijiet separati.  Għax il-kodiċi amministrattiva f’dawk il-pajjiżi, għandhom iktar minn seklu.  Il-kodiċi amministrattiv Franċiża u l-kodiċi amministrattiv Taljana ilhom hemm mis-seklu 19.  Fil-fatt illum il-ġurnata hemm konverġenza tad-drittijiet amministrattivi, sija kontinentali u kemm Ingliżi.  Fis-sens li anke s-sistema kontinentali qed tadotta l-leġislazzjoni biċċa biċċa skont il-bżonn, imbagħad jagħmlulek dawk li t-Taljani ma nafx bħalissa xi jsejħulu, però aħna insejħulu ‘awtorita’ jew kummissjoni’.  Per eżempju, l-awtorità tax-Xandir, huma għandhom simili għall-Awtorità tax-Xandir li mhijiex parti mid-dritt amministrattiv. 

THE CHAIRMAN: Nistgħu naġġornaw.  Mela ftehemna li se niltaqgħu l-Erbgħa fis-1.00 pm.   Nirringrazzjakom ħafna. 

Fis-2.15 p.m. id-diskussjoni fuq dan is-suġġett ġiet interrotta u l-laqgħa tal-Kumitat ġiet aġġornata għal nhar l-Erbgħa 21 ta’ April 2010 fis-1.00pm.

